
MISA CON NENOS  
4º DOMINGO  DE ADVENTO - A  

Mateu 1, 18-24: "Xosé, non temas acoller a María. 
Dará a luz un fillo, Xesús". 

Mensaxe: DEUS VÉN á túa vida. Confía, Acólleo! 

 
 

1. ACOLLIDA 
Irmáns e irmás: 
 Benvidos, amigos e irmáns, a esta celebración do cuarto domingo de 

Advento. Quedan poucos días, moi poucos, para iniciar o Nadal. Hoxe, 
con María e Xosé, sentímonos peregrinos cara a Belén. Queremos ver o 
Señor? Esperámolo? El sae ao noso encontro! 

 Ela, a Virxe, deulle acubillo nas súas entrañas. Xosé aceptou o plan de Deus acollendo a Xesús e a María na súa 
vida. Que tamén nós, animados por María e Xosé, preparemos de verdade as nosas casas, os nosos corazóns e as 
nosas vidas para que - o Señor - naza de verdade en nós. (Pódese acompañar ao sacerdote cunha pequena imaxe 
de S. Xosé e da Virxe do Advento, embarazada). 

 
2. COROA DE ADVENTO  
 MONITOR: Agora acenderemos o cuarto cirio da coroa de Advento na cuarta e 
última semana do noso camiño cara ao Nadal e mentres o facemos, diriximos ao Señor esta 
oración (acéndese o 4ª cirio). 

  SACERDOTE: Ao acender estes catro cirios, no último domingo, pensamos nela, a 
Virxe, a túa nai. Ninguén te esperou con máis ansia, con máis tenrura, con máis amor. 
Ninguén te recibiu con máis alegría. Sementácheste nela como o gran de trigo se sementa 
no suco. Nos seus brazos atopaches o berce máis fermoso. Tamén nós queremos 
prepararnos así: na fe, no amor e no traballo de cada día. - Ven axiña, Señor. Ven 
salvarnos!  

  TODOS: -Ven axiña, Señor. Ven salvarnos!  
 

3. PERDÓN  
(Se se fai a coroa pódese suprimir o acto penitencial).  
 Recoñecemos os nosos pecados. 
- Ti que te fas presenza salvadora para os que che reciben na fe. Señor, ten piedade. 
- Ti, cumprimento das promesas do Pai. Cristo, ten piedade. 
- Ti que nos deixas o teu Espírito para que levemos a todos a ledicia do Evanxeo. Señor, ten piedade.  

 
4. PETICIÓNS  
Oremos a Deus pedindo que sexamos capaces como Xosé de confiar en Deus acollendo o seu proxecto de vida e 

salvación. Digamos: - Ven, Señor, Xesús. 
 1. Para que como María acollamos a Xesús na nosa vida. Oremos.  
 2. Para que como Xosé saibamos abrir os nosos ollos á fe para descubrir os camiños de Deus. Oremos. 
 3. Para que axudemos a Cristo a facerse presente no medio dos homes e mulleres do noso tempo. Oremos. 
 4. Para que vivamos esta festa de Nadal con sentido cristián. Oremos. 
 5. Para que vivamos este Nadal compartindo co pobre, un Nadal solidario e austero. Oremos. 
 6. Polos que pasan estes días lonxe dos seus fogares. Oremos. 
 7. Polas persoas que estes días botamos de menos, polos que faltan. Oremos. 
 Ven, Señor, en axuda da nosa debilidade e concede a todos a graza de descubrirte presente nas súas vidas. Por 

XCNS. 
 
 

 



5. OFRENDAS 
- FAROL: Con este farol queremos representar a presenza de María nas nosas familias e na 
nosa Igrexa. Ela condúcenos cara ao encontro do Señor. Que nunca se apague este amor que 
sentimos pola Virxe. 
 
- BERCE BALEIRO: Traemos ante o altar este berce baleiro. Queremos que o Señor, cando 
naza, saiba que no medio de nós pode nacer, crecer e vivir. Que fagamos do noso corazón o 
mellor manxadoira para Xesús. 
 
- PAN E VIÑO: Belén significa "casa do pan". Con este pan e con este viño, queremos reflectir 

a bondade e o amor que se dan en Belén. O mellor pan é Xesús. Comémolo e con El 
fortalecemos a nosa vida cristiá.  

 
 

6. VÍDEOS  OU PPW PARA ESTE DOMINGO: 4º Advento  
-Mt 1,18 24, película; longa, 7,31 min.: http://www.youtube.com/watch?v=pQR6JL-i45E&feature=c4-

overview&list=UUQL-txRIGWd2bOyA9B5KNdg  
-Mt 1,18 24, película; breve, 3,44 min.: http://www.youtube.com/watch?v=yllE197uc8o&feature=c4-

overview&list=UUQL-txRIGWd2bOyA9B5KNdg 
-Mt 1,18 24, película: https://www.youtube.com/watch?v=cyufVJ3YTp4 
-Canto Maranathá: http://www.youtube.com/watch?v=pK5qASuJRCg&feature=c4-overview&list=UUQL-

txRIGWd2bOyA9B5KNdg 
-4º Adv. A, Cáritas, reflexión:      

https://www.youtube.com/watch?v=TYnyvapc26c&list=UUUpxM9aeGr1dAVvlSX9VFdQ#t=30  
-Cambio de planes, reflexión: https://www.youtube.com/watch?v=ZYtJGT4HKlA 
 

7. BENDICIÓN DAS IMAXES DO NENO XESÚS QUE TRAEN OS NENOS Á PARROQUIA. 

Deus, noso Pai, ti amáchesnos tanto, que nos mandaches o teu Fillo único Xesús, nacido da Virxe María, para 

salvarnos e guiarnos de novo a ti. 

 Pedímosche que, coa túa bendición, estas imaxes de Xesús, que está a piques de vir a nós, sexan nos nosos 

fogares signo da túa presenza e do teu amor. 

 Pai bo, bendícenos tamén a nós, aos nosos pais, ás nosas familias e aos nosos amigos. 

 Abre o noso corazón, para que recibamos a Xesús con alegría, para que fagamos sempre o que El nos pide e o 

vexamos en todos os que necesitan o noso amor. 

 Pedímoscho no nome de Xesús, o teu Fillo amado, que vén para dar ao mundo a paz. 

 El vive e reina polos séculos dos séculos. Amén. 

